
BOSNA I HERCEGOVINA

FEDERACIJA BOSNE I HERCEGOVINE

ZENIČKO-DOBOJSKI KANTON

OPĆINA DOBOJ JUG

OPĆINSKO VIJEĆE
Broj:01-05-1-530/15.

Dana:19. 05. 2015. godine.

I   Z   V   O   D        I   Z         Z    A    P    I    S    N    I    K   A

Sa dvadesetšeste sjednice VI saziva Općinskog vijeća Doboj Jug koja je održana dana 18. 05. 2015. godine ( ponedjeljak ) sa početkom u 16  sati  u sali Općinskog vijeća u Matuzićima.

Sjednici Vijeća prisutni su vijećnici: Adin Begić, Emira Arnaut, Izudin Aličić, Armin Skulić,  Hajrudin Šečić, Nijaz Avdić, Hasan Škiljo, Enes Sprečo,Eldin Hozić, Skulić Esmir, Nermin Škiljo stigao  pristigao u 16 sati i 10 minuta.
Odsutni vijećnici  Skulić Fahir i  Tukić Mirnes koji nisu pravdali izostanak. 
Pored vijećnika sjednici Vijeća prisutni su :sekretar Vijeća Melisa Šahbegović, Općinska načelnica Jasminka Begić,Senad Kapetanović ispred CRS,  Miralem Begić, te grupa građana.
Sjednicu je otvorio predsjedavajući Općinskog vijeća i konstatovao da na sjednici prisustvuje 10 od 13 vijećnika,   što je dovoljan broj  za rad i odlučivanje shodno odredbama Statuta i Poslovnika o radu Općinskog vijeća. Potom je predložio slijedeće    
A. USVAJANJE IZVODA IZ ZAPISNIKA SA DVADESETPETE SJEDNICE  OPĆINSKOG  VIJEĆA.
B)  VIJEĆNIČKA PITANJA 
Prije prijedloga i usvajanja dnevnog reda  predsjedavajući je otvorio raspravu po podtačkama.

A) USVAJANJE IZVODA IZ  ZAPISNIKA SA DVADESETPETE SJEDNICE         

     OPĆINSKOG   VIJEĆA
Predsjedavajući je stavio na raspravu, u diskusiji je učestvovao vijećnik Aličić Izudin koji je istakao da njegovo izlaganje sa prošle sjednice nije uneseno onako kako je rečeno u raspravi po Izvještaju o izvršenju budžeta,,  nakon čega je jednoglasno (11 glasova ZA) donesen slijedeći 

Z   A   K   LJ   U   Č   A   K

Usvaja se Izvod iz zapisnika sa dvadesetpete sjednice Općinskog vijeća Doboj Jug.
Tekst Zaključka je sastavni dio zapisnika.
B) VIJEĆNIČKA PITANJA 
Vijećnik Nijaz Avdić je ponovo pokrenuo inicijative:

1. Vezano za stipendije studentima koji studiraju van naše zemlje- obrazloženo mu da će isti prijedlog biti na slijedećoj sjednici.
2. Predlaže da Općinsko vijeće donese zaključak kojim će se od KT Zenica i SIPA tražiti da se po hitnom postupku prucesuira krivična prijava u predmetu 

“ Mesopromet”, da Općinsko vijeće zaključkom zatraži od Općinskog suda u Zenici izvještaj o status Mesopromet d.o.o.Doboj Jug u predmetu broj: 43 0 St 084746 13 St;

-da Općina Doboj Jug preko Općinskog vijeća i načelnika općine preduzme sve što je u mogućnosti općine na utuženju potraživanja protiv Avdić Nazifa ( da se angažuje advokat ili općinski pravobranilac kao zastupnik Mesoprometa); te da se preispita rad pravobranioca u postupcima pred sudovima u kojima se radi.
Vijećnik Izudin Aličić je da je postavio određena pitanja na sjednici koja je bila prije dva mjeseca i  nisam dobio odgovore, žao mi je što nisam prisustvovao proširenom Kolegiju, ranije sam tražio da se sve moje inicijative od početka ovog saziva nađu i o svakoj da se izjasni da li je odgovor dat ili nije i  zašto. Takođe vezano za priključke na vodovod Načelnica je dala odgovor na prošloj sjednici , ali sam očekivao i pismeni odgovor. Vezano za mjesne zajednice i dotacije istim nisam dobio odgovor, ne poštujemo se kao vijećnici kada nam se ne objasni ili odgovor ne uputi na postavljena pitanja. Takođe bile su tu inicijative vezane za autobuska stajališta u Bosanskoj ulici, realizacija svih projekata, a takođe se ne poštuje Poslovnik o radu Općinskog vijeća.
Vijećnik Šečić Hajrudin je istakao da kao vijećnik nije upoznat sa slučajem Mesopromet, ni čiji je ,ni ko prodaje objekte ni kome ide novac, samo znam da su na sudu i ništa više.

Predsjedavajući traži od Načelnice da se za slijedeću sjednicu pripremi Izvještaj za Mesopromet.

Predsjedavajući je zatim  predložio dnevni red , a obzirom da pravobranilac nije prisutna predložio je da se tačka 6. skine sa dnevnog reda  i stavio je  na raspravu dnevni red sa svojim prijedlogom.

Vijećnik Aličić Izudin – na prošloj sjednici dobili su u koverti materijale vezano za izvještaj pravobranioca ali nije išlo na dnevni red, sve u svemu dobro je da smo imali i takvo rješenje , pa predlažem ukoliko sekretar može umjesto pravobranioca da ostane ta tačka dnevnog reda, a takođe predlažem i dopunu dnevnog reda sa tačkom 7. Zaključak koji je Kolegij vijeća donio o primjeni člana 62. Poslovnika koji se inače trebao primjenjivati, te da bi Vijeće trebalo o tome da raspravi o početku primjene kao i tome šta znači opravdano odsutan itd.

Takođe navodim zahtjev grupe građana za izmjenu Regulacionog plana koji je još 27.02.2015 došao na adresu Vijeća i predlažem kao dopunu dnevnog reda i tom tačkom, kao i da dopuna ide vezano za Inicijativu građana vezano za smjenu predsjednika MZ Matuzići, kao i zahtjev OOSDP za zamjenu člana Savjeta MZ Mravići i zahtjev Sportskog saveza.

Nakon ovog izlaganja vijećnika Sekretar vijeća je pojasnila obzirom da vijećnik Aličić Izudin nije prisustvovao proširenom Kolegiju vijeća da su pojedini zahtjevi već proslijeđeni tamo gdje treba , a u skladu sa zaključcima Kolegija, te da će se na idućoj sjednici Kolegija izjasniti o tome hoće li ići na Vijeće.Predsjedavajući je nakon izlaganja Sekretara pojasnio da nema potrebe za proširenjem dnevnog reda, te da ćemo na slijedećoj sjednici imati neke od tih tačaka.

Vijećnik Aličić Izudin nije zadovoljan odgovorima Sekretara niti Predsjedavajućeg vijeća. Ne može Kolegij donijeti zaključak da se nešto primjenjuje što se inače treba primjenjivati, ne može Kolegij donijeti zaključak da se nešto primjenjuje od 01.01. bez vijećnika, Poslovnik se treba primjenjivati.Takođe demantuje da se Regulacioni plan ne može mijenjati , te da toliko košta da se ne može platiti, nije u  redu da Općinsko vijeće toliko dugo ne bude informisano pogotovo što donosi odluke.

Predsjedavajući: Ne znam zašto se ne primjenjuje Poslovnik o radu, ja sam zato da se počne primjenjivat ovaj član i to retroaktivno.

Predsjedavajući pita ko je zato da ide i 6.tačka dnevnog reda bez izvjestioca:

Podržano je sa 7 glasova ZA i 4 SUZDRŽANA.

Vijećnik Škiljo Hasan je istakao da ulazimo u diskusiju hoće li se primjenjivati Statut i Poslovnik ili neće. Treba u svakom slučaju postupiti po Zakonu, po Statutu i Poslovniku kada je riječ o radu Općinskog vijeća, iz tog razloga sam bio suzdržan kada se glasalo o tačci 6. Bez prisustva izvjestioca.

Predsjedavajući stavlja slijedeći     :
D N E V N I   R E D
1. Prijedlog Odluke o organizaciji i djelokrugu Općinskog organa uprave općine Doboj Jug

2. Prijedlog Odluke kojom se odobrava prodaja putem neposredne pogodbe nekretnine označene sa k.č. broj 497/4 zvana „ Stara cesta“ pov.700 m2 , podnosiocu zahtjeva „ HIFA“ d.o.o.

3.  Prijedlog Odluke kojom se odobrava otkup nekretnine za potrebe izgradnje Spomen parka na Karušama i to k.č. broj 442/4 zvana „ Podbrjesnica“ njiva 2.klase pov.1537 m2,posjednika „HIFA“ d.o.o. Tešanj.

4. Prijedlog Rješenja o utvrđivanju općeg interesa za izgradnju uređaja za prepumpavanje oborinskih voda na parceli označenoj sa k.č. broj 544/2 zvana „ Njivica“ njiva 3.klase pov. 100 m2, upisana u PL broj 519 na Kurbašić rođ. Aličić ( Suljo) Zilki iz Matuzića.

5.  Prijedlog Odluke o visini prosječne građevinske cijene 1 m2 korisne površine stambenog prostora na području općine Doboj Jug za 2015.godinu.

6. Izvještaj o radu općinskog pravobranilaštva za period 01.01.-31.12.2014.godine.

Sa  ( 10 glasova ZA) i 1 glasom SUZDRŽANIM donesen je  slijedeći

Z   A   K   LJ   U   Č   A   K

Usvaja se predloženi dnevni red za dvadesetšestu sjednicu Općinskog vijeća Doboj Jug.

Tekst Zaključka je sastavni dio zapisnika.
AD-1. Prijedlog Odluke o organizaciji i djelokrugu Općinskog organa uprave općine Doboj Jug

 Uvodno obrazloženje dala je Općinska načelnica, radi se o članu 12. Odluke o organizaciji , tako da će ovom izmjenom doći do pripajanja Službe za budžet, finansije i privredu Službi za urbanizam, katastar i geodetske poslove tako da će stupanjem na snagu ove Odluke biti dvije samo Službe sa dva Pomoćnika Načelnika i naravno da ćemo raspisati konkurs za prijem jednog diplomiranog ekonomiste sa manje godina radnog iskustva. Ostajem pri svom prijedlogu da budu dvije službe i da nakon toga izmjenom pravilnika dođe do spajanja pojedinih referata radi racionalizacije, te da odlaskom pojedinih službenika u penziju neće se zapošljavati drugi.
Vijećnik Škiljo Hasan – pozitivno je to što se smanjuju troškovi administracije , ali nije mi jasno da će biti moguće da pravnik vodi finansije , mislim da općina od toga neće imati koristi, bolje bi bilo da imamo stav nadležne komisije, meni lično nije logično to spajanje na takav način.

Vijećnik Aličić – na početku mandata svi mislimo da je primjenjivo da se vrše određene zamjene, ali se u radu onda susrećemo sa nizom problema. Općinski načelnik je prva funkcija izvršne vlasti i on sebi određuje organizaciju i radna mjesta, prijedlog od Kantona za racionalizaciju u općinama je išao još 2001.godine, kada je analiza pokazala da u našoj općini treba biti 15 ili 16 zaposlenih. Slažem se da treba vršiti racionalizaciju radnih mjesta i spajanje referata. Od 01.01.2013.godine nemamo Pomoćnika načelnika za finansije što je hendikep za općinu, sada imamo prijedlog i da li je isti sretno rješenje, da li je dobro sa aspekta privrede, projekata. Prijedlog njegov je da ova Odluka ide u Nacrtu i da se dobro preispita.
Vijećnik Avdić Nijaz – Složio bi se sa vijećnikom Hasanom Škiljom da nam treba dobro ovo pojasniti, teško je naći ekonomistu sa 5 godina radnog iskustva da li bi takav prihvatio raditi u općini , mada bi bilo bolje da šef te Službe bude diplomirani ekonomista .

Predsjedavajući- Smatram da nema takvog ekonomiste , nije u redu da dođe neko sa strane , bolje je zaposliti odavdje i nekog sa godinom dana radnog iskustva.

Općinska načelnica- imala sam savjetnika kao šefa službe pa nisam bila zadovoljna jer sam za njega morala raditi, većinu posla i sada obavljam ja i ostali uposlenici i smatram da nije potrebno da imamo šefa finansija. U službi možemo imati pojedina odjeljenja gdje će se znati šta neko treba raditi. Planiram nakon usvajanja ove Odluke raspisati Javni konkurs za prijem jednog diplomiranog ekonomiste sa manje radnog staža.
Vijećnik Aličić Izudin –Načelnica nije imala šefa službe već savjetnika za finansije i to nije imalo neki značaj ni odgovornost. Mislim da niko iz privatnog sektora neće sa toliko godina staža doći u organ uprave, bojim se i konkursa da ne bi neko sa strane bio primljen.

Sekretar Općinskog vijeća je iznijela da je Načelnica već duže vrijeme planirala navedenu izmjenu, da neće biti problema sa ljudima koji odrađuju poslove, već duže vrijeme načelnica sama obavlja neke poslove , Služba ima dovoljno uposlenih samo što već duže vrijeme nema dipl.ekonomiste koji bi stajao iza određenih poslova ekonomske struke. Znam da ću spajanjem Službi imati više posla i odgovornosti.
Vijećnik Šečić Hajrudin- mislim da Načelnica treba da radi kako je zamislila te da je do sada uspijevala u tome.
Rasprava je zaključena te je sa 7 glasova ZA i 4 SUZDRŽANA usvojena slijedeća:

                                                     O D L U K A 
O  organizaciji i djelokrugu Općinskog organa uprave općine Doboj Jug

Tekst Odluke je sastavni dio zapisnika.
AD-2. Prijedlog Odluke kojom se odobrava prodaja putem neposredne pogodbe nekretnine označene sa k.č. broj 497/4 zvana „ Stara cesta“ pov.700 m2 , podnosiocu zahtjeva „ HIFA“ d.o.o.

Vijećnik Aličić Izudin- Podržava prijedlog Odluke pod tačkom 2. i 3. i one su slijed događaja pune tri godine, to je duga procedura, moja primjedba je tehničke prirode jer skica nije od ovog predmeta. Pošto ovo traje već dugo pitam da li je onih odobrenih 100.000,00 KM još uvijek na raspolaganju za potrebe izgradnje Spomen parka.
Općinska načelnica: Prije smjene Vlade bila sam kod Premijera, sva procedura je prošla, samo trebamo odlučiti gdje ćemo praviti, taj novac će tada biti operativan.

Nakon diskusije  sa 11  glasova usvojena je slijedeća:
O D L U K A
kojom se odobrava prodaja putem neposredne pogodbe nekretnine označene sa k.č. broj 497/4 zvana „ Stara cesta“ pov.700 m2 , podnosiocu zahtjeva „ HIFA“ d.o.o.

Tekst Odluke  je sastavni dio zapisnika.

AD-3. Prijedlog Odluke kojom se odobrava otkup nekretnine za potrebe izgradnje Spomen parka na Karušama i to k.č. broj 442/4 zvana „ Podbrjesnica“ njiva 2.klase pov.1537 m2,posjednika „HIFA“ d.o.o. Tešanj.
Po ovoj tačci nije bilo diskusije nego je sa 11 glasova ZA usvojena slijedeća:

                                                                O D L U K A 

kojom se odobrava otkup nekretnine za potrebe izgradnje Spomen parka na Karušama i to k.č. broj 442/4 zvana „ Podbrjesnica“ njiva 2.klase pov.1537 m2,posjednika „HIFA“ d.o.o. Tešanj.

Tekst Odluke je sastavni dio zapisnika.

AD-4. Prijedlog Rješenja o utvrđivanju općeg interesa za izgradnju uređaja za prepumpavanje oborinskih voda na parceli označenoj sa k.č. broj 544/2 zvana „ Njivica“ njiva 3.klase pov. 100 m2, upisana u PL broj 519 na Kurbašić rođ. Aličić ( Suljo) Zilki iz Matuzića.

Uvodno obrazloženje dala je Sekretar Općinskog vijeća: Dobili ste materijale vezano za utvrđivanje općeg interesa, pokušalo se riješiti na sve moguće načine, prvo grupa građana je rješavala imovinsko pravne odnose sa vlasnikom parcele jer prvobitno rješenje nije zahtijevalo toliku površinu jer se planiralo graditi na zemljištu Direkcije za ceste i na zemljištu u posjedu Kurbašić Zilke. Obzirom da se nije mogla dobiti saglasnost Direkcije za ceste pristupilo se izmjeni projekta i izgradnju cijelog uređaja na privatnom zemljištu , kada su se pojavili problemi oko rješavanja imovinsko pravnih odnosa. Pokušalo se na sve moguće načine izlaskom na lice mjesta, obilježavanjem predmetne lokacije, razgovorom sa vlasnicom i njenom kćerkom, te iznalaženjem mogućnosti za novu lokaciju koja nije podržana od strane projektanta, tako da na kraju kada su se iscrpile sve mogućnosti ostala je jedino ova inače ne popularna mjera utvrđivanje općeg interesa na lokaciji na kojoj je projektovan predmetni uređaj. Usvajanjem općeg interesa od strane Općinskog vijeća ne znači da ćemo uspjeti do krajnjeg roka za završetak radova određen od strane donatora i riješiti predmetnu lokaciju.
Općinska načelnica je dala pojašnjenje vezano za sve projekte podržane od strane CRS i njihovu ukupnu vrijednost, te probleme na koje inače nailazimo prilikom rješavanja imovinsko pravnih odnosa, te da je ideja o izgradnji takvog uređaja stara skoro godinu dana,općina je platila projektnu dokumentaciju, a donator je spreman donirati vrijednost od 150.000,00 KM za izgradnju predmetnog uređaja.

Kapetanović Senad ispred CRS-a – Došao sam na sjednicu ne da branim ovaj projekat, jer to je projekat Vaše zajednice. Cilj mi je da vidim da li postoji Vaša jedinstvenost u povodu navedenog projekta, kako bi mogao prenijeti svojim nadređenima. Ni na koji način naš projekat ne bi trebao uticati na odnose među ljudima, već bi trebao pomoći građanima u zaštiti od poplave. Dugo već radimo sa Vašom općinom na ovim pripremama i bila bi šteta da se ovo sada ne realizuje.Preporuka rukovodstva CRS-a da se što prije donese odluka, mada kakva god se odluka donijela nije sigurno da će se implementirati projekat jer je vrijeme skoro isteklo.

Vijećnik Škiljo Hasan- Zahvalan sam na iznesenom, ne bi volio da nijedan projekat podijeli ovu našu zajednicu. Razgovarao sam sa doktoricom Izetom, zato sam da se riješi ovaj problem, ali ne da oduzima nečije pravo , postoji li ikakva mogućnost da se s njima razgovara ponovo , ili postoji neka druga lokacija, ali ako će to podijeliti ovu zajednicu onda to nije vrijedno.. Ja sam takođe poplavljen i volio bi da se to riješi i volio bi čuti i drugo mišljenje.

Vijećnik Aličić Izudin- Čestita CRS-organizaciji i zahvaljuje se na svemu učinjenom. Iz iskustva znam da je jako teško riješiti imovinsko pravne odnose,nekada zbog raznih okolnosti građani znaju odbijati pa poslije promijene mišljenje. Što se tiče sredstava finansijskih vezano za rješavanje imov.pravnih odnosa u budžetu se uvijek predvidi minimalan iznos a radi se o više projekata. Takođe bi i ta Direkcija za ceste trebala imati više razumijevanja , da iznađu sredstva, a ne da daju odbijenicu za izgradnju na njihovom zemljištu.Treba tražiti rješenje mada smo svi sada dovedeni u situaciju da nam vrijeme za rješavanje ističe.Nije dovoljno iscrpljeno sve da se riješi, treba vršiti pritisak na Direkciju cesta da da svoje odobrenje ili razgovarati ponovo sa vlasnikom parcele koji su to uslovi , opet zakazati sjednicu ako treba za dva,tri dana pa riješiti ukoliko je moguće. Mnogo toga nije riješeno, nemamo zapisnik o procjeni vrijednosti ni koliko je ponuđeno, ne može Ugovor sa Izvođačem pa onda rješavanje imovinsko pravnih odnosa.

Općinska načelnica- Da smo mogli napraviti rješenje ne bi došlo ni do Vijeća. Traženo je od njih da se daju uslovi, ali one ne daju nikakve uslove već jednostavno ne dozvoljavaju da se radi na njihovoj parceli , pokušala sam na sve moguće načine da komuniciram ali nisam uspjela.

Predsjedavajući- Postoji u ovom slučaju lični interes jedne porodice ili interes većeg broja građana tako da bi ja glasao za ovo rješenje,odnosno da se zbog 100 m2 nečijeg zemljišta, dopusti da svi ostali građani budu poplavljeni. Načelnica i uposleni su preduzeli sve i nisu uspjeli riješiti, na nama je da glasamo i podržimo ovaj prijedlog ako drugog rješenja nema.

Vijećnik Avdić Nijaz- Ako mi izglasamo danas , a ne uspije ovaj CRS projekat da se u roku odradi , hoće li se onda zemljište vratiti vlasniku.

Sekretar – Najbolje rješenje u svakom slučaju je da se riješi razgovorom i dogovorom, da se isplati naknada i ugovorom riješi ukoliko je moguće. Građani su razgovarali sa vlasnicom, imali su pozitivan odgovor i išlo se u tom pravcu da će tako i ostati. Nijedna druga lokacija tehnički nije prihvatljiva i iz tog razloga smo i predložili Vijeću ovo rješenje, međutim ukoliko neko može da riješi sa vlasnikom neka kaže ovdje pa da se pristupi tom rješavanju na taj način.

Općinska načelnica- Šta ako se ovaj problem ne riješi šta ću sutra reći građanima koji svaki puta budu poplavljeni, na čiju adresu ću ih uputiti?

Vijećnik Šečić Hajrudin-Nisam zato da se tužakamo sa našim građanima, a šta sa ljudima koji su pokrenuli tu inicijativu za rješavanje? Ovo nije samo šteta u tom projektu nego je u pitanju 40-ak domaćinstava.

Vijećnik Aličić Izudin- Zašto ostali vijećnici šute, zašto prozivate mene da ja jedini budem odgovoran? Zašto se ranije nije rješavalo , pa sam mogao ranije biti uključen, zašto ostali se ne uključe? Pokušao sam privatno doći do Kurbašić Zilke, nisam se uspio sa njom čuti. Zašto nije formirana delegacija i otišla u Direkciju cesta i pokušala sa njima da riješi?

Vijećnik Škiljo Hasan-  Mislim da nećemo uspjeti za tako kratko vrijeme. Moj prijedlog je da se formira Komisija za pregovore sa vlasnikom, a ne da se mi dijelimo glasanjem. Treba tražiti brzo rješenje, formirati Komisiju ispred Vijeća.
Općinska načelnica-Ako se podrži prijedlog vijećnika Hasana da se odmah daju imena članova Komisije koji mogu učiniti nešto za razrješenje ovog problema.

Predsjedavajući- Ako neko želi u ovu Komisiju neka kaže, ja ne mogu riješiti na takav način, do sada smo donosili takve odluke koje nisu urodile plodom, volio bih da se ovo riješi zbog ljudi koji su uvijek poplavljeni.
Općinska načelnica- Ja bih dala prijedlog Komisije:

Da to bude Aličić Izudin – međutim on odbija iz razloga što nije bio uključen otpočetka, Načelnica spominje da je bio pozvan na prošireni Kolegij na kojem se raspravljalo i o tome, nadalje da budu članovi: Mujo Avdić, Šahbegović Melisa i predstavnik građana iz tog naselja.

Predsjedavajući: Ne može se formirati Komisija bez njihovog znanja.

Sekretar Općinskog vijeća- Kćerka od vlasnice zemljišta se izjasnila da pojedine osobe ne želi vidjeti niti one mogu učestvovati u bilo kakvim pregovorima. Treba formirati Komisiju od članova koji do sada nisu učestvovali u pregovorima, jer smo mi do sada učinili sve što smo mogli.
Vijećnik Avdić Nijaz-Jedino rješenje da se ponovo pregovara, da se formira neformalno komisija i da se obnove pregovori, odgoditi ovo izjašnjavanje na vijeću predlažem.

Prijedlog predsjedavajućeg je odlaganje ove tačke dnevnog reda.

Vijećnik Aličić Izudin- današnjim izjašnjavanjem nismo sigurni hoće li se ovaj projekat realizovati . Nije problem da se telefonom čujemo pa da sjednica bude ponovo u dva tri dana, ako se ne bude moglo naći drugo rješenje. Ima li mogućnost da se ponovo pregovara sa Direkcijom za ceste.
Općinska načelnica- Spomenula sam Muju Avdića jer je upoznat sa ovim problemom,ukoliko se odloži ova tačka da se sutra ponovo kontaktiramo, da se sa strankom ponovo pregovara.
Senad Kapetanović ispred CRS-a- Mi bi voljeli da se problem riješi dogovorom, bili bi u mogućnosti sačekati 7-10 dana sa odgovorom, krajnji rok za donatora je 02.06. i do tada bi trebali imati konačnu odluku.Kako imamo izvođača , a nemamo riješene imovinske odnose, to je sve zbog duge procedure tendera, drugi juni je krajnji rok za odluku.

Predsjedavajući: Odlaže se tačka 4. Sa dnevnog reda do donošenja drugačijeg rješenja.

Te se sa 11 glasova ZA donosi slijedeći:

                                                      Z A K LJ U Č A K 

1.Odlaže se usvajanje tačke 4. Dnevnog reda – Prijedlog rješenja o utvrđivanju općeg interesa za izgradnju uređaja za prepumpavanje oborinskih voda na parceli označenoj sa k.č. broj544/2 zvana „ Njivica“ njiva 3.klase pov.100 m2 upisana u PL broj 519 u KO Matuzići, na Kurbašić ( Suljo) Zilki iz Matuzića,
2. Ukoliko se iznađe drugačije rješenje , odnosno ukoliko se postigne dogovor sa vlasnikom parcele navedeno rješenje neće biti ponovo na sjednici Općinskog vijeća.

AD-5. Prijedlog Odluke o visini prosječne građevinske cijene 1 m2 korisne površine stambenog prostora na području općine Doboj Jug za 2015.godinu.

Vijećnik Aličić Izudin- u obrazloženju ove Odluke stoji da se ova Odluka donosi do 31.03.tekuće godine, zašto se kasni? Da li je ovakva odluka bila i prošle godine i zašto nema stava privrednika po ovome?
Obrazloženje mu dato da je Odluka ista kao i prošle godine.

Nakon toga jednoglasno sa 11 glasova ZA donesena je slijedeća
O   D   L   U   K   A

o visini prosječne građevinske cijene 1 m2 korisne površine stambenog prostora na području općine Doboj Jug za 2015.godinu.
Tekst Odluke je sastavni dio zapisnika.
AD-6. Izvještaj o radu općinskog pravobranilaštva za period 01.01.-31.12.2014.godine.
Uvodno obrazloženje dala je Sekretar Općinskog vijeća obrazlažući zašto nema općinskog pravobranioca , te da se radi na rješenju formiranja zajedničkog pravobranilaštva sa općinom Usora, da Nedžada ide u penziju.
Vijećnik Avdić Nijaz- Kakve su ovo tužbe u izvještaju od Elektroprivrede i ostalih, vezano za kuću Saltagić Smajila da li je došla presuda u obnovljenom postupku, ko će praviti žalbu na presudu kada nemamo pravobranioca?

Sekretar Vijeća daje pojašnjenje vezano za postavljena pitanja.

Predsjedavajući : Kome upućujemo žalbu da li prvostepenom ili drugostepenom sudu?

Vijećnik Aličić Izudin-Kada se nešto od početka radi kako ne treba tako bude poslije i nastane velika šteta. Kada je neko sa viših nivoa vlasti obećao 200.000,00 KM , tada smo mi kao partija upozoravali da je to skupo i da je nerealno, vi ste tada mislim na  SDP glasali za taj prijedlog. Tada je trebalo naći racionalnije rješenje. Neće se ovaj problem riješiti u ovom mandatu Načelnice već će problem ostati za slijedećeg načelnika. Sudovi nažalost rade tako sporo, što kasnije dođe rješenje sve će biti pogubnije za općinu. Pravobranilac se nije dovoljno upuštao u sve probleme. Treba naći pravo rješenje za pravobranioca.Ako se ne donese Odluka za novog pravobranioca ko će žalbu potpisati , ako ona ode u penziju. Nemamo prave informacije na vrijeme. 
Nakon diskusije sa 7. Glasova ZA i 4 SUZDRŽANA se donosi slijedeći:

                                                      Z A K LJ U Č A K

Usvaja se Izvještaj o radu općinskog pravobranioca za period 01.01.-31.12.2014.godine

Tekst Zaključka je sastavni dio zapisnika.
Kako je iscrpljen dnevni red, predsjedavajući je zaključio rad sjednice u 19 sati . 
Sekretar Vijeća:                                                                Predsjedavajući Općinskog vijeća

Šahbegović Melisa,dipl.pravnik                                                        Adin Begić

Zapisničar

Ramić Begzada

